
la ad yaa maam la a Damaam, ɭbn Sa’alaba, n yaa
Banii Sa’ad ɭbn Bakr neda

Yii a Anas ɭbn Maalik nengẽ, -Wẽnd yard be a yĩnga-, a yeelame: Raar a yembre tõnd sẽn
wa n zĩ Nabiyaamã nengẽ, (Wẽnd pʋʋsg la A tɩlgr be a yĩnga), miisrã pʋgẽ, la ned sẽn kẽ

ne a yʋgemde, n gãneg a yʋgemdã miisrã pʋga, rẽ poorẽr t’a loe-a, n yaool n yeel
bãmbã: yaa ãna la a Mohammad yãmb sʋka, tɩ Nabiyaamã, (Wẽnd pʋʋsg la A tɩlgr be a
yĩnga) yaa sẽn kɩll bãmb sʋka, tɩ tõnd yeele: “ Yaa rao-kãngã sẽn yaa pεεlgã, sẽn kɩllã”

la raoa yeele: “ a Abdʋl Mutalib biigã?” Tɩ Nabiyaamã, (Wẽnd pʋʋsg la A tɩlgr be a
yĩnga), yeele: “m sak-f lame” tɩ raoa yeel Nabiyaamã, (Wẽnd pʋʋsg la A tɩlgr be a yĩnga),
: “m na n soka foom la m na n kenga m meng n sok-fo, bɩ f ra sãam f sũur ne maam ye,

tɩ Nabiyaamã yeel-a: “sok bũmb ning f sẽn rate” la a yeele: “ m kota foom f Soabã yĩnga,
la sẽn reng-b foom Soabã yĩnga, yaa Wẽnd n tʋms foom nebã fãa gill nengẽ?” Tɩ

Nabiyaamã yeele: “m Soab a Wẽnde, n-yee” la a yeele: “ m yõkd-f-la sεεg ne Wẽnde,
yaa Wẽnd n sagl foom tɩ tõnd pʋʋs Wakat a nu wã, raar pʋgẽ la wĩndga?” T’a yeele: “ m
Soab a Wẽnde, n-yee” t’a yeele: “ m yõkd-f-la sεεg ne Wẽnde, yaa Wẽnd n sagl foom tɩ
tõnd loe noor kiu-kãngã yʋʋmdã pʋgẽ?” T’a yeele: “ m Soab a Wẽnde, n-yee”, t’a yeele:

“ m yõkd-f-la sεεg ne Wẽnd, yaa Wẽnd n sagl foom tɩ d reeg sarã wã tõnd rakãagbã
nengẽ, n pʋɩ-a talsã?” Tɩ Nabiyaamã, (Wẽnd pʋʋsg la A tɩlgr be a yĩnga) yeele: “m Soab
a Wẽnde, n-yee” tɩ raoa yeele: “ m kõo sɩd ne bũmb ning fo sẽn wa ne wã, la ma me yaa
tẽn-tʋmda, n na n taas neb nins sẽn be mam poorẽ sẽn yaa mam nebã la ad yaa maam

la a Damaam, ɭbn Sa’alaba, n yaa Banii Sa’ad ɭbn Bakr neda.
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

A Anas ɭbn Maalik kõta kibare, -Wẽnd yard be a yĩnga-, tɩ ad Sahaabsã, sẽn wa n zĩ raar a
yembr Nabiyaamã nengẽ, (Wẽnd pʋʋsg la A tɩlgr be a yĩnga), miirẽ wã, la raoa sẽn wa n kẽ n
zao yʋgemde, n gãneg yʋgemdã, rẽ poorẽ t’a loe-a, Rẽ poorẽ a sok-b lame: yaa ãna la a
Mohammad yãmb sʋka? Tɩ Nabiyaamã, (Wẽnd pʋʋsg la A tɩlgr be a yĩnga), yaa sẽn dag n kɩll
nebã sʋka, tɩ tõnd yeele: “ ad yaa rao-kãngã sẽn yaa pεεlgã, sẽn kɩllã wã, Tɩ raoa yeele : "a
Abdʋl Muttalib biigã”, Tɩ Nabiyaamã, (Wẽnd pʋʋsg la A tɩlgr be a yĩnga), yeele, "m wʋm-f
lame, bɩ f sok tɩ m na leok-fo”. Tɩ raoa yeel Nabiyaamã, (Wẽnd pʋʋsg la A tɩlgr be a yĩnga): “
m na n sok-f lame la m na n kenga f zug sokrã pʋgẽ, bɩ f ra gẽ maam ye, ra sãam f sũur ne
maam ye. Rat n na n yeele : «ra gẽ maam ye, la f ra weoog-m ye, Tɩ Nabiyaamã yeele : «sok
bũmb ning fo sẽn rate”, la a yeele: “ m kota foom f Soabã yĩnga, la sẽn reng-b foom Soabã
yĩnga, yaa Wẽnd n tʋms foom nebã fãa gill nengẽ?” Tɩ Nabiyaamã yeele: “m Soab a Wẽnde,
n-yee” tɩ yaa sẽn na keng a sɩdgrã, la raoa yeele: “ m yõkd-f-la sεεg ne Wẽnde, rat n yeele,
m bõosd-f Wẽnd yĩnga, yaa Wẽnd n sagl foom tɩ tõnd pʋʋs Wakat a nu wã, raar pʋgẽ la
wĩndga?” Yẽ me la Wakat a nu ning sẽn yaa farila, Tɩ Nabiyaamã yeele: “m Soab a Wẽnde, n-

yee”, A yeele: “m yõkd-f-la sεεg ne Wẽnde, yaa Wẽnd n sagl foom tɩ tõnd loe noor kiu-kãngã
yʋʋmdã pʋgẽ?” rat n yeel tɩ Ramadaa kiuuga, Tɩ Nabiyaamã yeele: “m Soab a Wẽnde, n-
yee”, t’a yeele: “ m yõkd-f-la sεεg ne Wẽnde, yaa Wẽnd n sagl foom tɩ d reeg sarã wã tõnd
rakãagbã nengẽ, n pʋɩ-a talsã?” Yẽ me la Zakã, Tɩ Nabiyaamã, (Wẽnd pʋʋsg la A tɩlgr be a
yĩnga) yeele: “m Soab a Wẽnde, n-yee", T’a Damaam tuubi la a togs Nabiyaamã, (Wẽnd
pʋʋsg la A tɩlgr be a yĩnga), tɩ yẽnda na n boola a nebã, n tʋg lɩslaango, rẽ poorẽ t’a togs
Nabiyaamã yẽ mengã sẽn yaa a soaba, n yeel tɩ yẽ la a Damaam, ɭbn Sa’alaba, n yaa Banii
Sa’ad ɭbn Bakr neda.

